
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

ՈՐՈՇՈՒՄ

N – Ա

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՀՈՒԼԻՍԻ 2-Ի N 732-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ

Հիմք ընդունելով «Ավելացված արժեքի հարկի մասին» Հայաստանի Հանրա​պետության օրենքի 6.1-ին հոդվածը, «Իրավական ակտերի մասին» Հայաստանի Հանրապետության օրենքի 70-րդ հոդվածի 5-րդ մասը և ղեկավարվելով Հայաս​տանի Հանրա​պետության կառավարության 2011 թվականի օգոստոսի 4-ի N1119-Ն որոշման պահանջներով` Հայաստանի Հանրապետության կառավարությունը ո ր ո շ ու մ է.

1. Հայաստանի Հանրապետության կառավարության 2015 թվականի հուլիսի 2-ի` «Ներդրումային ծրագրի շրջանակներում «Հ և Տ Հակոբյաններ» սահմանափակ պատասխանատվությամբ ընկերու​թյան կողմից ապրանքների ներմուծման դեպքում մաքսային մարմինների կողմից հաշվարկված ավելացված արժեքի հարկի գումարների վճարման ժամկետը երեք տարի ժամկետով հետաձգելու մասին» N 732-Ա որոշման (այսուհետ՝ Որոշում) մեջ կատարել հետևյալ փոփոխությունները․ 

1) Որոշման
1-ին կետում «2016 թվականի հունիսի 30-ը» բառերը փոխարինել «2017 թվականի հունիսի 30-ը» բառերով,
2)
Որոշման Հավելվածի 15-րդ տողը շարադրել հետևյալ խմբագրությամբ՝

«













	15
	8414
	Օդի կոմպրեսոր
	հատ
	2
	-
	-


2.  Որոշման Հավելվածի 30-րդ տողից հետո լրացնել հետևյալ բովանդակությամբ նոր 31-րդ տողով.

	31
	7311
	Ածխաթթու գազի պահպանման տարա
	հատ
	1
	-
	-


 »

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

ՎԱՐՉԱՊԵՏ                                                                             ԿԱՐԵՆ ԿԱՐԱՊԵՏՅԱՆ
ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՀՈՒԼԻՍԻ 2-Ի N732-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ»

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ՄԱՍԻՆ
1. Անհրաժեշտությունը

Սույն որոշման նախագծի ընդունումը պայմանավորված է «Հ և Տ Հակոբյաններ» ՍՊ ընկերության կողմից` ՀՀ կառավարության 2015 թվականի հուլիսի 2-ի N732-Ա որոշման համաձայն ներդրումային ծրագրի շրջանակներում իրականացվող աշխատանքների` ժամկետների և ցանկում փոփոխությունների անհրաժեշտությամբ:

2. Ընթացիկ իրավիճակը և խնդիրները

Ներդրումային ծրագրի շրջանակներում «Հ և Տ Հակոբյաններ» ՍՊ ընկերությունը նախատեսում է  ՀՀ Տավուշի մարզի Դիլիջան քաղաքում կազմակերպել գարեջրի արտադրություն, որի համար առկա են անհրաժեշտ շենքեր և շինություններ՝ հագեցնելով այն տվյալ բնագավառում առկա ժամանակակից սարքավորումներով, որի համար նախատեսվում է կատարել շուրջ 632,4 մլն ՀՀ դրամ ներդրում։

Ներկայումս Ընկերությունը կատարել է նախատեսված ներդրումների շուրջ 80 տոկոսը՝ 560 մլն ՀՀ դրամի չափով։ Կատարված աշխատանքների շնորհիվ՝ եփման արտադրամասը փորձարկելու համար արտադրվել է գարեջրի փորձնական քանակ։ Սակայն գարեջուրը արտադրելու և գործարանը լիարժեք շահագործելու համար անհրաժեշտ որոշ սարքավորումներ դեռ չեն ներկրվել՝ մատակարարների հետ առաջացած տեխնիկական խնդիրների պատճառով։
Այժմ վերոնշյալ խնդիրները լուծվել են և որոշ սարքավորումներ գտնվում են ճանապարհին։
Հաշվի առնելով վերոգրյալը՝ Ընկերության ներդրումային ծրագրի իրականացմանը  աջակցելու համար անհրաժեշտություն է առաջացել կատարել համապատասխան փոփոխությունները և լրացումը։

3. Տվյալ բնագավառում իրականացվող քաղաքականությունը

Արդյունաբերական ընկերությունների մրցունակության բարձրացման, ներդրումների ներգրավման նպատակով՝ ՀՀ կառավարությունը որդեգրել և իրականացնում է սահմանի վրա ավելացված արժեքի հարկի գանձումը փուլ առ փուլ վերացնելու քաղաքականություն, որը ամրագրված է ՀՀ կառավարության 2015 թվականի դեկտեմբերի 24-ի «ՀՀ կառավարության ծրագրի մասին» N 1513-Ա որոշման Հավելվածի 2.2.2.2 կետում։ Նշված քաղաքականության իրականացմանն է ուղղված նաև «Ավելացված արժեքի հարկի մասին» ՀՀ օրենքի 61 հոդվածով սահմանված դրույթը և ՀՀ կառավարության 2011 թվականի օգոստոսի 4-ի N 1119-Ն որոշումը։

4. Կարգավորման նպատակը և բնույթը

Ընկերության ներդրումային ծրագրի իրականացում։
5. Նախագծի մշակման գործընթացում ներգրավված ինստիտուտները և անձինք

Նախագիծը մշակվել է ՀՀ էկոնոմիկայի նախարարության կողմից:

6. Ակնկալվող արդյունքը

Ներդրումային ծրագրի իրագործման արդյունքում կստեղծվի մոտ 60 աշխատատեղ` միջին աշխատավարձը կազմելով 2016թ.– 90 հազ. ՀՀ դրամ, 2017թ.- 100 հազ. ՀՀ դրամ և 2018թ.-100 հազ. ՀՀ դրամ:
7. Այլ տեղեկություններ (եթե այդպիսիք առկա են)
ԱՄՓՈՓԱԹԵՐԹ

«Հ ԵՎ Տ ՀԱԿՈԲՅԱՆՆԵՐ» ՍԱՀՄԱՆԱՓԱԿ ՊԱՏԱՍԽԱՆԱՏՎՈՒԹՅԱՄԲ ԸՆԿԵՐՈՒԹՅԱՆ ՆԵՐԴՐՈՒՄԱՅԻՆ ԾՐԱԳՐԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ
	Հ/Հ
	Առարկության, առաջարկության հեղինակը¸ գրության ստացման ամսաթիվը, համարը
	Առարկության. առաջարկության բովանդակությունը
	Եզրակացություն, կատարված փոփոխությունները

	
	1
	2
	3

	1
	ՀՀ ԿԱ պետական եկամուտների կոմիտե

01/3-2/28059-16 2016-09-20
	Ի կատարումն ՀՀ վարչապետի ս.թ. սեպտեմբերի 19-ի թիվ 02/23.23/13529-16 հանձ​նա​րա​րա​կանի՝ «Հ ԵՎ Տ Հակոբյաններ» ՍՊԸ-ի ս.թ. սեպտեմբերի 16-ի թիվ 06-52 գրու​թյամբ ներկայացված՝ ՀՀ կառավարության 2015 թվականի հուլիսի 2-ի թիվ 732-Ա որոշ​ման մեջ փոփոխություն կատարելու առաջարկության վերաբերյալ հայտնում ենք, որ սկզբուն​քա​յին առար​կու​թյուն​ներ չունենք։
	Ընդունվել է ի գիտություն: 



	2
	ՀՀ ֆինանսների նախարարություն
	-
	-



ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 

ԷԿՈՆՈՄԻԿԱՅԻ ՆԱԽԱՐԱՐ




                ԱՐԾՎԻԿ ՄԻՆԱՍՅԱՆ
ՊԱՇՏՈՆԱԿԱՏԱՐ

